
ಗಣಪತಿ-ಪರಿವಾರಂ ಚಾರುಕೇಯೂರಹಾರಂ
ಗಿರಿಧರವರಸಾರಂಯೋಗಿನೀಚಕ್ರಚಾರಂ .

ಭವ-ಭಯ-ಪರಿಹಾರದುಃಖ-ದಾರಿದ್ರ್ಯ-ದೂರಂ-
ಗಣಪತಿಮಭಿವಂದೇವಕ್ರತುಂಡಾವತಾರಂ .. 1..

ಅಖಿಲಮಲವಿನಾಶಂಪಾಣಿನಾಹಸ್ತಪಾಶಂ-
ಕನಕಗಿರಿನಿಕಾಶಂಸೂರ್ಯಕೋಟಿಪ್ರಕಾಶಂ .

ಭಜಭವಗಿರಿನಾಶಮಾಲತೀತೀರವಾಸಂ-
ಗಣಪತಿಮಭಿವಂದೇಮಾನಸೇರಾಜಹಂಸಂ .. 2..

ವಿವಿಧ-ಮಣಿಮಯೂಖೈಃ ಶೋಭಮಾನಂ ವಿದೂರೈಃ-
ಕನಕ-ರಚಿತ-ಚಿತ್ರಂಕಂಠದೇಶೇವಿಚಿತ್ರಂ .

ದಧತಿ ವಿಮಲಹಾರಂ ಸರ್ವದಾ ಯತ್ನಸಾರಂ
ಗಣಪತಿಮಭಿವಂದೇ ವಕ್ರತುಂಡಾವತಾರಂ .. 3..

ದುರಿತಗಜಮಮಂದಂ ವಾರುಣೀಂ ಚೈವ ವೇದಂ
ವಿದಿತಮಖಿಲನಾದಂ ನೃತ್ಯಮಾನಂದಕಂದಂ .

ದಧತಿಶಶಿಸುವಕ್ತ್ರಂ ಚಾಂಕುಶಂಯೋವಿಶೇಷಂ
ಗಣಪತಿಮಭಿವಂದೇ ಸರ್ವದಾಽಽನಂದಕಂದಂ .. 4..

ತ್ರಿನಯನಯುತಭಾಲೇಶೋಭಮಾನೇ ವಿಶಾಲೇ-
ಮುಕುಟ-ಮಣಿ-ಸುಢಾಲೇ ಮೌಕ್ತಿಕಾನಾಂ ಚ ಜಾಲೇ .

ಧವಲಕುಸುಮಮಾಲೇ ಯಸ್ಯ ಶೀರ್ಷ್ಣಃ ಸತಾಲೇ
ಗಣಪತಿಮಭಿವಂದೇ ಸರ್ವದಾ ಚಕ್ರಪಾಣಿಂ .. 5..

ವಪುಷಿ ಮಹತಿ ರೂಪಂ ಪೀಠಮಾದೌ ಸುದೀಪಂ
ತದುಪರಿ ರಸಕೋಣಂಯಸ್ಯ ಚೋರ್ಧ್ವಂ ತ್ರಿಕೋಣಂ .

ಗಜಮಿತದಲಪದ್ಮಂ ಸಂಸ್ಥಿತಂ ಚಾರುಛದ್ಮಂ
ಗಣಪತಿಮಭಿವಂದೇ ಕಲ್ಪವೃಕ್ಷಸ್ಯ ವೃಂದೇ .. 6..

ವರದವಿಶದಶಸ್ತಂ ದಕ್ಷಿಣಂಯಸ್ಯ ಹಸ್ತಂ
ಸದಯಮಭಯದಂ ತಂ ಚಿಂತಯೇ ಚಿತ್ತಸಂಸ್ಥಂ .

ಶಬಲಕುಟಿಲಶುಂಡಂಚೈಕತುಂಡಂ ದ್ವಿತುಂಡಂ
ಗಣಪತಿಮಭಿವಂದೇ ಸರ್ವದಾ ವಕ್ರತುಂಡಂ .. 7..

ಕಲ್ಪದ್ರುಮಾಧಃಸ್ಥಿತ-ಕಾಮಧೇನುಂ ಚಿಂತಾಮಣಿಂ ದಕ್ಷಿಣಪಾಣಿಶುಂಡಂ .

ಬಿಭ್ರಾಣಮತ್ಯದ್ಭೂತಚಿತ್ತರೂಪಂಯಃ ಪೂಜಯೇತ್ ತಸ್ಯ ಸಮಸ್ತಸಿದ್ಧಿಃ .. 8..
ವ್ಯಾಸಾಽಷ್ಟಕಮಿದಂ ಪುಣ್ಯಂ ಗಣೇಶಸ್ತವನಂ ನೃಣಾಂ .

ಪಠತಾಂ ದುಃಖನಾಶಾಯ ವಿದ್ಯಾಂ ಸಂಶ್ರಿಯಮಶ್ನುತೇ .. 9..

ಇತಿ ಶ್ರೀಪದ್ಭಪುರಾಣೇ ಉತ್ತರಖಂಡೇ ವ್ಯಾಸವಿರಚಿತಂ ಗಣೇಶಾಷ್ಟಕಂ
ಸಂಪೂರ್ಣಂ .

